
Efni: Umsögn í samráðsgátt um áform um tillögu til þingsályktunar um forvarnir meðal 
barna og ungmenna gegn kynferðislegu og kynbundnu ofbeldi og áreitni, ásamt áætlun fyrir 
árin 2026-2030. Mál nr.-81-2025 

 

Stígamót lýsir yfir stuðningi við þau áform sem birt eru og þá verkefnaáætlun sem fylgir til 
að nýta samráð í að undirbyggja nýja forvarnaráætlun sem tekur til næstu ára. Við sem 
störfum hjá Stígamótum lýsum okkur jafnframt tilbúin til að miðla þeirri umfangsmiklu 
þekkingu og reynslu sem við búum yfir. Þar ber að nefna gagnaöflun um lýðfræði, einkenni 
og afleiðingar kynbundins- og kynferðislegs ofbeldis. Auk þess sem við höfum um árabil 
rekið verkefnið „Sjúk ást“ sem er forvarnarverkefni í samstarfi og samráði við 
félagsmiðstöðvar, sveitarfélög, ríki og skóla. Að lokum höfum við samkvæmt samningi við 
stjórnvöld rekið nafnlaust spjall „Sjúkt spjall“ þar sem ungt fólk getur skrifast frjálslega á við 
ráðgjafa um hvaðeina sem þau vilja ráðgjöf með. Þetta er fyrir utan okkar hefðbundnu 
ráðgjafaþjónustu og sjálfshjálparhópa en gagnaöflun okkar staðfestir að flest þeirra sem verða 
fyrir kynferðislegu – eða kynbundnu ofbeldi, verða fyrir því fyrir 18 ára aldur og sömuleiðis 
eru um 25% þeirra sem beita ofbeldi börn að aldri. Við vísum í ársskýrslu Stígamóta til 
glöggvunar.  

Það er því óhætt að segja að Stígamót geti veitt innsýn og reynslu sem kemur að notum við 
gerð áætlunarinnar og auk þess höfum við væntingar til þess að í áætluninni muni felast aukið 
samstarf við Stígamót til að nýta okkar verkfæri enn frekar í forvarnarskyni.  

 

Virðingarfyllst fyrir hönd Stígamóta, 

 

Drífa Snædal, talskona 


